
А  Ж  Р  И  М

(жиноят ишини ярашув асосида тугатиш ҳақида)
2022 йил 30 март                                                                 Бухоро шаҳри
Жиноят ишлари бўйича Бухоро шаҳар суди, ўз биносида очиқ суд мажлисида, шу суд судьяси Н.Н.Ашуровнинг раислигида, судья ёрдамчиси И.Асадовнинг котиблигида, тарафлардан Бухоро шаҳар прокурори ёрдамчиси Б.Бабамурадовнинг иштирокида, Ўзбекистон Республикаси Жиноят кодекси 277-моддасининг 1-қисми ва 140-моддасининг 1-қисми билан айбланган Ибрагимова Шахноза Мухаммадовна ва Ўзбекистон Республикаси Жиноят кодекси 277-моддасининг 1-қисми билан айбланган Нурназаров Ихтиёр Баходировичга оид 1-2001-2202/143-сонли жиноят ишини кўриб чиқиб қуйидагиларни 
а н и қ л а д и :
Ибрагимова Шахноза Мухаммадовна 
1994 йил 11 октябрь куни Бухоро шаҳрида туғилган, миллати ўзбек, Ўзбекистон фуқароси, маълумоти ўрта-махсус, оилали, 
2 нафар фарзанди бор, муқаддам судланмаган, уй бекаси, Бухоро тумани Ф.Хўжаев кўчаси 127-уйда яшайди, иш бўйича “муносиб хулқ-атворда бўлиш ҳақидаги тилхат” эҳтиёт чораси қўлланилган, айблов далолатномаси нусхасини 2022 йил 15 март куни олган.
Ўзбекистон Республикаси Жиноят кодекси 277-моддасининг 1-қисми ва 140-моддасининг 1-қисми билан айбланган.
Нурназаров Ихтиёр Баходирович – 1981 йил 
25 февраль куни Бухоро шаҳрида туғилган, миллати ўзбек, Ўзбекистон фуқароси, маълумоти ўрта, оилали, 3 нафар фарзанди бор, муқаддам судланмаган, якка тартибда меҳнат фаолияти билан шуғулланади, Бухоро шаҳар “Шейхон” МФЙ, Дўлама аҳоли пункти 93-уйда яшайди, иш бўйича “муносиб хулқ-атворда бўлиш ҳақидаги тилхат” эҳтиёт чораси қўлланилган, айблов далолатномаси нусхасини 2022 йил 15 март куни олган.

Ўзбекистон Республикаси Жиноят кодекси 277-моддасининг 1-қисми билан айбланган.

Дастлабки тергов органи томонидан тўпланган ҳужжатларга кўра, Ибрагимова Шахноза Мухаммадовна Жиноят ишлари бўйича Бухоро шаҳар судининг 2021 йил 15 сентябрдаги қарорига кўра, Ўзбекистон Республикаси МЖтКнинг 41-моддасида кўрсатилган ҳуқуқбузарликни содир қилганликда айбли деб топилиб, МЖтКнинг 33-моддасини қўллаб, базавий ҳисоблаш миқдорининг 2 баравари, 490.000 сўм жарима жазоси тайинланганидан ўзига тегишли ижобий хулоса чиқармасдан, қасддан жиноят содир қилиш йўлига ўтиб, 2021 йил 23 декабрь куни соат 
9:30 ларда Бухоро шаҳар Ғиждувон кўчасида жойлашган “Карвон буюм бозори”га кириш дарвозаси олдида фуқаро Хўжаева Гулнора Ахадовнани ножўя сўзлар билан ҳақорат қилиб, уни шаъни ва қадр қимматини беодоблик билан қасддан таҳқирлаб, ҳақорат қилиш жиноятини содир қилганликда, шунингдек, Ш.Ибрагимова 2021 йил 
23 декабрь куни соат 9:30 ларда жамиятда юриш-туриш қоидаларини қасддан менсимасдан, Бухоро шаҳар Ғиждувон кўчасида жойлашган жамоат жойи бўлмиш “Карвон буюм бозори”га кириш дарвозаси олдида ҳеч бир сабабсиз фуқаро Хўжаева Гулнора Ахадовнанинг сочларидан қўллари билан тортиб, қўл-оёқлари билан баданларига уриб-дўппослаб, Г.А.Хўжаевага Республика суд-тиббий экспертиза илмий-амалий маркази Бухоро филиалининг 27.12.2021 йилдаги 1463-Т-сонли хулосасига кўра, соғлиқнинг қисқа муддат бузилишига олиб келмайдиган қасддан баданига енгил шикаст етказиб, безорилик жиноятини содир қилганликда Ўзбекистон Республикаси Жиноят кодекси 140-моддасининг 1-қисми ва 277-моддасининг 1-қисми билан;

бундан ташқари, дастлабки тергов органи томонидан тўпланган ҳужжатларга кўра, Нурназаров Ихтиёр Баходирович қасддан жиноят содир қилиш йўлига ўтиб, 2021 йил 23 декабрь куни соат тахминан 9:30 ларда Бухоро шаҳар Ғиждувон кўчасида жойлашган жамоат жойи бўлмиш “Карвон буюм бозори”га кириш дарвозаси олдида жамиятда юриш-туриш қоидаларини қасддан менсимасдан фуқаро Cатторов Азизбек Зафар ўғли билан ҳеч бир сабабсиз жанжаллашиб, жанжал пайтида қўллари билан унинг юз қисми ва баданларига уриб-дўппослаб, А.Сатторовга Республика суд-тиббий экспертиза илмий-амалий маркази Бухоро филиалининг 27.12.2021 йилдаги 1141-Т-сонли хулосасига кўра, соғлиқнинг қисқа муддат бузилишига олиб келмайдиган қасддан баданига енгил шикаст етказиб, безорилик жиноятини содир қилганликда Ўзбекистон Республикаси Жиноят кодекси 277-моддасининг 1-қисми билан айбланиб, жиноят иши судда мазмунан кўриб чиқиш учун юборилган.

Судланувчи Ш.Ибрагимова судга тақдим қилган аризаси ва суддаги кўрсатувида, айбига тўлиқ иқрорлик ва чин кўнгилдан пушаймонлик билдириб, жиноят ишлари бўйича Бухоро шаҳар судининг 2021 йил
 15 сентябрдаги қарорига кўра, Ўзбекистон Республикаси МЖтКнинг
 41-моддасида кўрсатилган ҳуқуқбузарликни содир қилганликда айбли деб топилиб жарима жазоси тайинланганлигини, 2021 йил 23 декабрь куни соат 9:30ларда Бухоро шаҳридаги “Карвон буюм бозори”га кириш дарвозаси олдида Хўжаева Гулнора Ахадовна билан ўзаро тортишиб, уни ҳақорат қилганлигини, ва Г.Хўжаевани уриб, унга тан жароҳати етказганлигини, ҳозирда жабрланувчига етказилган зарарни тўлиқ қоплаб, ундан кечирим сўраб, ўзаро ярашганликларини билдириб, жиноят ишининг ўзига оид қисмини ярашув асосида тугатишни сўради.

Судланувчи И.Нурназаров судга тақдим қилган аризаси ва суддаги кўрсатувида, айбига тўлиқ иқрорлик ва чин кўнгилдан пушаймонлик билдириб, 2021 йил 23 декабрь куни соат 9:30 ларда Бухоро шаҳридаги “Карвон буюм бозори”га кириш дарвозаси олдида Cатторов Азизбек Зафар ўғли билан ўзаро келишмовчилик сабабли жанжаллашиб, жанжал вақтида қўллари билан уриб, унга тан жароҳати етказганлигини, ҳозирда жабрланувчига етказилган зарарни тўлиқ қоплаб, ундан кечирим сўраб, ўзаро ярашганликларини билдириб, жиноят ишининг ўзига оид қисмини ярашув асосида тугатишни сўради.

Жабрланувчи Г.Хўжаева судга тақдим қилган аризаси ва суддаги кўрсатувида, 2021 йил 23 декабрь куни соат 9:30ларда Бухоро шаҳридаги “Карвон буюм бозори”га кириш дарвозаси олдида Ш.Ибрагимова  ҳеч бир сабабсиз уни ҳақорат қилганлигини ҳамда сочидан тортиб, қўллари ва оёқлари билан уриб-тепиб тан жароҳати етказганлигини, ҳозирда Ш.Ибрагимова унга етказилган зарарларнинг барчасини қоплаб, ундан кечирим сўраганлигини, шу сабабли уни кечирганлигини билдириб, жиноят ишининг Ш.Ибрагимовага оид қисмини ярашув асосида тугатишни сўради ва унга суд ярашувни тасдиқласа, жиноят ишини қайта тиклаш тўғрисида илтимоснома бериш ҳуқуқини йўқотиши тушунтирилганини баён қилди.

Жабрланувчи А.Сатторов судга тақдим қилган аризаси ва суддаги кўрсатувида, 2021 йил 23 декабрь куни соат 9:30ларда Бухоро шаҳридаги “Карвон буюм бозори”га кириш дарвозаси олдида И.Нурназаров ҳеч бир сабабсиз қўллари билан унинг танасига уриб тан жароҳати етказганлигини, ҳозирда И.Нурназаров унга етказилган зарарларнинг барчасини қоплаб, ундан кечирим сўраганлигини, шу сабабли уни кечирганлигини билдириб, жиноят ишининг И.Нурназаровга оид қисмини ярашув асосида тугатишни сўради ва унга суд ярашувни тасдиқласа, жиноят ишини қайта тиклаш тўғрисида илтимоснома бериш ҳуқуқини йўқотиши тушунтирилганини баён қилди.

Суд, жабрланувчилар Г.Хўжаева ва А.Саттровларнинг ишни ярашув асосида тугатиш ҳақидаги аризаларини кўриб чиқиб, тарафларнинг жиноят ишини ярашув асосида тугатиш ҳақидаги фикрларини муҳокама қилиб, қуйидаги асосларга кўра ишни ярашув асосида тугатишни лозим топди:

жумладан, Ўзбекистон Республикаси ЖКнинг 661-моддасида ушбу Кодекснинг 140-моддасининг 1-қисми ва (ёки) 277-моддасининг 1-қисмида назарда тутилган жиноятларни содир этган шахс ўз айбига иқрор бўлиб, жабрланувчи билан ярашса ва етказилган зарарни бартараф этса, жиноий жавобгарликдан озод этилиши мумкинлиги, Жиноят-процессуал кодексининг 84-моддаси 4-қисмида жабрланувчи Жиноят кодексининг 
661-моддасида назарда тутилган жиноятлар тўғрисидаги ишлар бўйича гумон қилинувчи, айбланувчи, судланувчи билан ярашган тақдирда, жиноят иши суд томонидан айблилик ҳақидаги масала ҳал қилинмай тугатилиши мумкинлиги қайд этилган. 

Суд, судланувчилар Ш.Ибрагимова ва И.Нурназаровларнинг айбига тўлиқ иқрор ва пушаймонликларини, жабрланувчиларга етказилган зарарларни қоплаб, улардан кечирим сўраб, ўзаро ярашганликларини инобатга олиб, Ўзбекистон Республикаси Олий суди Пленумининг 
2002 йил 25 октябрдаги “Ярашув тўғрисидаги ишлар бўйича суд амалиёти ҳақида”ги Қарорининг тушунтиришларига риоя қилган ҳолда Ўзбекистон Республикаси ЖПК 84-моддасининг 4-қисмига асосан Ш.Ибрагимова ва И.Нурназаровнинг айблилиги тўғрисидаги масалани ҳал қилмасдан, жиноят ишини тугатишни, Ш.Ибрагимова ва И.Нурназаровларга нисбатан қўлланилган “муносиб хулқ-атворда бўлиш ҳақидаги тилхат” эҳтиёт чорасини бекор қилишни, жабрланувчиларга етказилган зарарлар тўлиқ қопланганлигини қайд қилишни лозим топди.

Ўзбекистон Республикаси Жиноят-процессуал кодекси 
84-моддасининг 4-қисми, 401, 423, 586-моддаларига амал қилиб, суд

а ж р и м    қ и л д и :

Ўзбекистон Республикаси Жиноят кодекси 277-моддасининг 
1-қисми ва 140-моддасининг 1-қисми билан айбланган Ибрагимова Шахноза Мухаммадовнага ҳамда Ўзбекистон Республикаси Жиноят кодекси 277-моддасининг 1-қисми билан айбланган Нурназаров Ихтиёр Баходировичларга оид жиноят иши судланувчи Ш.Ибрагимова билан жабрланувчи Г.Хўжаеванинг ҳамда судланувчи И.Нурназаров билан жабрланувчи А.Сатторовнинг ярашганликлари муносабати билан тугатилсин.

Ш.Ибрагимовага нисбатан қўлланилган “муносиб хулқ-атворда бўлиш ҳақидаги тилхат” эҳтиёт чораси бекор қилинсин.

Жабрланувчи Г.Хўжаевага етказилган зарар тўлиқ қопланганлиги ҳамда унга суд ярашувни тасдиқласа, жиноят ишини қайта тиклаш тўғрисида илтимоснома бериш ҳуқуқини йўқотиши тушунтирилганлиги қайд қилинсин.

И.Нурназаровга нисбатан қўлланилган “муносиб хулқ-атворда бўлиш ҳақидаги тилхат” эҳтиёт чораси бекор қилинсин.

Жабрланувчи А.Сатторовга етказилган зарар тўлиқ қопланганлиги ҳамда унга суд ярашувни тасдиқласа, жиноят ишини қайта тиклаш тўғрисида илтимоснома бериш ҳуқуқини йўқотиши тушунтирилганлиги қайд қилинсин.
Ажримдан норози тарафлар йигирма сутка ичида шу суд орқали Бухоро вилоят судига хусусий тартибда шикоят қилишга, прокурор протест келтиришга ҳақлидирлар.

